
Taith Dinas Oleu, Abermaw
Aiff y daith gylchol hon â chi o ganol tref Abermaw trwy strydoedd serth troellog yr hen dref ac i ben y bryn eithinog a elwir yn Ddinas
Oleu. Wrth i chi ddringo datgelir golygfeydd dramatig o aber Afon Mawddach a Bae Ceredigion – yn ymestyn tuag at Benrhyn Llŷn. Mae’r
daith yn llawn hanes, gan gynnwys y darn cyntaf o dir a roddwyd i’r Ymddiriedolaeth Genedlaethol yn 1895.

Gwybodaeth

Cyfeiriad: Gorsaf drên Abermaw, LL42 1LS

Map AO: SH611159

Gweithgaredd: Cerdded

Cymedrol: Mae’r llwybr yn serth a garw mewn mannau,
a gall fod yn llithrig pan fydd yn wlyb. Am ragor o
fanylion, darllenwch yr adran Tirwedd.

Ddim yn addas i gŵn

Llwybr llawn: Milltiroedd: 1.2 (km: 1.92)

Hyd: 1 awr - 1 awr 30 munud

Tirwedd

Mae’r llwybr yn serth a garw mewn mannau, a gall fod
yn llithrig pan fydd yn wlyb.

Cyfanswm y camau: 8

Ewch ar hyd Ffordd yr Orsaf gyferbyn â mynedfa’r orsaf i Sgwâr Talbot.1.

Trowch i’r dde i lawr y brif stryd ac ar ôl rhyw 100 llath fe welwch arwydd brown yr
Ymddiriedolaeth Genedlaethol ar y dde yn dangos y ffordd i fyny at Ddinas Oleu.
Croeswch y ffordd a throi i fyny stryd gul (Ffordd Dinas Oleu). Cerddwch i fyny’r rhiw,
gan gadw i’r dde ar y troad cyntaf, gan ddilyn y saethau bach gan yr Ymddiriedolaeth
Genedlaethol wrth bob cyffordd nes y cyrhaeddwch chi olygfan yn edrych dros y dref.

2.

Dilynwch y llwybr serth heibio arwydd yr Ymddiriedolaeth Genedlaethol. Ewch yn syth i
fyny’r rhiw, gan anwybyddu’r llwybr i’r dde wrth y fforch gyntaf. Mae’r llwybr yn culhau
ac mae disgyniad serth i’r chwith, felly byddwch yn ofalus. Ychydig yn nes ymlaen
byddwch yn cyrraedd ‘y lolfa awyr agored’ sydd wedi ei chloddio i’r graig ar y dde i chi.

3.

Ewch ymlaen ar i fyny gan ddilyn y llwybr igam-ogam a chymryd y fforch i’r chwith lle
mae’r llwybr yn rhannu nesaf. Ar ôl ychydig byddwch yn dod at risiau sy’n mynd yn
serth ar i lawr am ychydig ac yna mae’r llwybr yn rhannu eto dan goed. Cymrwch y
troad tynn i’r dde a dilyn y llwybr serth i fyny’r bryn eto nes dewch chi at faen coffa
canmlwyddiant yr Ymddiriedolaeth Genedlaethol ar y copa.

4.

O’r maen coffa ewch ymlaen ar hyd y llwybr y daethoch i fyny arno. Bydd y llwybr yn
gwastatau i gychwyn ac yna’n mynd i lawr yn serth. Cadwch i’r chwith yn y fforch, gan
ddal i fynd ar i lawr nes y dewch chi at risiau, ar y gwaelod trowch i’r chwith trwy’r giât.
Ewch ymlaen am ryw 100 llath gan ddilyn wal ar y dde nes y dewch chi at giât gyda’r
arwydd ‘Bedd y Ffrancwr yn Unig’. Ewch trwy’r giât a dilyn y llwybr am ychydig, gan
fynd trwy giât arall nes y gwelwch chi’r bedd yn union o’ch blaen.

5.

Ewch yn ôl at y giât gyntaf y daethoch trwyddi a’r tro hwn dilynwch y llwybr ar i lawr, yn
serth, nes y cyrhaeddwch chi’r olygfan gyntaf y daethoch ati (Gweler Cam 2 uchod). Yn
awr dilynwch y lôn i’r chwith o’r llwybr y gwnaethoch ei ddringo. Bydd hwn yn eich

6.



Man gorffen: Gorsaf drên Abermaw, LL42 1LS

arwain heibio Ty’n Ffynnon lle bu Fanny Talbot yn byw hyd ei marwolaeth yn 1917.
Sylwer ar y plac coffa llechen yn y wal heibio ei thŷ.

Yn awr fe welwch nifer o lwybrau a lonydd cul, serth yn mynd i lawr trwy fythynnod
blith draphlith hen dref Abermaw. Gallwch ddilyn nifer o lwybrau ond os daliwch chi i
gadw i’r chwith byddwch yn mynd heibio’r amlycaf o fythynnod Ruskin.

7.

Daliwch i fynd i lawr trwy’r llwybrau cul nes cyrhaeddwch chi’r Ffordd Fawr trwy’r dref.
Trowch i’r dde ar hyd y stryd a cherdded yn ôl i Sgwâr Talbot a’r fynedfa i’r orsaf lle
cychwynnodd y daith.

